
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
	«Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի ընդունումը բխում է՝ ՀՀ տարածքում գործող ուսումնական հաստատությունների բնականոն գործընթացը կազմակերպելու անհրաժեշտությունից:
Ընթացիկ իրավիճակը և խնդիրները.
Նախարարության կողմից, «Գնումների մասին» օրենքով սահմանված կարգով կազմակերպված մրցույթների արդյունքում ընտրված կազմակերպությունների հետ կնքվել են պետության կարիքների համար ծառայությունների մատուցման պայմանագրեր:
Մասնավորապես.
- «Պրինտարմ» ՍՊԸ-ի հետ «Շախմատ» առարկայի 39300 օրինակ վարժությունների տետրերի տպագրման ծառայությունների ձեռքբերման նպատակով 2023 թվականի օգոստոսի 15-ին կնքվել է թիվ  ՀՀԿԳՄՍՆԷԱՃԾՁԲ-23/52-1 պայմանագիրը՝ 11640.0 հազար դրամ գումարի չափով (ներառյալ ԱԱՀ), որի շրջանակում անհրաժեշտ է ձեռք բերել ևս 3062 օրինակ վարժությունների տետր և պայմանագրի գինը ավելացնել 7677,072 հազար դրամ գումարով, որը պայմանավորված է 2023-2024 ուստարվա համար հանրակրթական ուսումնական հաստատությունների կողմից «Կրթական տեխնոլոգիաների ազգային կենտրոն» ՊՈԱԿ-ի հարթակում (այսուհետ՝ ԿՏԱԿ)  «Դասագրքեր» բաժնում մուտքագրված դասագրքերի ձևավորված պահանջարկով՝ կապված նաև ԼՂՀ-ից բռնի տեղահանված սովորողների թվաքանակի ավելացմամբ,
[bookmark: _Hlk147016460][bookmark: _Hlk150823866][bookmark: _Hlk150815147]- «Սմարթ Գեյմ» ՍՊԸ-ի հետ «Մայրենի 2» 1-ին մաս 39300 օրինակ դասագրքի տպագրման ծառայությունների ձեռքբերման նպատակով 2023 թվականի օգոստոսի 18-ին կնքվել է թիվ ՀՀԿԳՄՍՆԷԱՃԾՁԲ-23/51-1 պայմանագիրը՝ 10800.0 հազար դրամ գումարի չափով (ներառյալ ԱԱՀ), որը անհրաժեշտ է նվազեցնել 8964.0 հազար դրամ գումարի չափով՝ համապատասխանաբար նվազեցնելով նաև ձեռքբերվող դասագրքերի քանակը այն սահմանելով 6681 օրինակ: Հիմքը՝ 2023-2024 ուստարվա համար հանրակրթական ուսումնական հաստատությունների կողմից ԿՏԱԿ-ի «Դասագրքեր» բաժնում հանրակրթական ուսումնական հաստատությունների կողմից մուտքագրված դասագրքերի ձևավորված պահանջարկը: «Սմարթ Գեյմ» ՍՊԸ-ի կողմից պայմանագիրը մասնակի լուծելու վերաբերյալ տրվել է համաձայնություն /կցվում է/,
[bookmark: _Hlk150824803]- «Պրինտ Բոքս» ՍՊԸ-ի հետ «Կերպարվեստ 2» դասագրքի 39300 օրինակ դասագրքի տպագրման ծառայությունների ձեռքբերման նպատակով 2023 թվականի օգոստոսի 18-ին կնքվել է թիվ ՀՀԿԳՄՍՆԷԱՃԾՁԲ-23/51-2 պայմանագիրը 37080.0 հազար դրամ գումարի չափով (ներառյալ ԱԱՀ), որն անհրաժեշտ է ավելացնել 3259.343 հազար դրամ գումարի չափով, համապատասխանաբար ավելացնելով ձեռքբերվող դասագրքերի քանակը, այն սահմանելով 3455 օրինակ, որը պայմանավորված է 2023-2024 ուստարվա համար հանրակրթական ուսումնական հաստատությունների կողմից ԿՏԱԿ-ի «Դասագրքեր» բաժնում մուտքագրված դասագրքերի ձևավորված պահանջարկով և ԼՂՀ-ից բռնի տեղահանված սովորողների թվաքանակի ավելացմամբ,
[bookmark: _Hlk147016768]- «Տպարան» ՍՊԸ-ի հետ «Ֆիզկուլտուրա 2» դասագրքի 39300 օրինակ դասագրքի տպագրման ծառայությունների ձեռքբերման նպատակով 2023 թվականի օգոստոսի 24-ին կնքվել է թիվ ՀՀԿԳՄՍՆԷԱՃԾՁԲ-23/51-3 պայմանագիրը 19800.0 հազար դրամ գումարի չափով (ներառյալ ԱԱՀ), որը անհրաժեշտ է ամբողջությամբ լուծել՝ հաշվի առնելով, որ դասագիրքը չի հաղթահարել դասագրքի գիտականորեն համապատասխանության և գնահատման համար սահմանված շեմը: «Տպարան» ՍՊԸ-ի կողմից պայմանագիրը լուծելու վերաբերյալ տրվել է համաձայնություն /կցվում է/,
- «ԼԱՍ ՊՐԻՆՏ» ՍՊԸ-ի հետ «Մաթեմատիկա 2, մաս 2» դասագրքի 39300 օրինակ դասագրքի տպագրման ծառայությունների ձեռքբերման նպատակով 2023 թվականի օգոստոսի 18-ին կնքվել է թիվ ՀՀԿԳՄՍՆԷԱՃԾՁԲ-23/66-2 պայմանագիրը 18600.0 հազար դրամ գումարի չափով (ներառյալ ԱԱՀ), որն անհրաժեշտ է ավելացնել 6455.676 հազար դրամ գումարի չափով՝ համապատասխանաբար ավելացնելով նաև ձեռքբերվող դասագրքերի քանակը, այն սահմանելով 3721 օրինակ: Պայմանագրի գնի ավելացումը պայմանավորված է՝ դասագրքի խմբագրման արդյունքում դասագրքի ծավալը 1 մամուլով ավելացմամբ, ինչպես նաև ԿՏԱԿ-ի «Դասագրքեր» բաժնում հանրակրթական ուսումնական հաստատությունների կողմից մուտքագրված վերոնշյալ դասագրքերի պահանջարկի ավելացմամբ,
 - «ԷՅ ՋԵՅ ԳԼՈԲԱԼ» ՍՊԸ-ի հետ «Տեխոլոգիա 2» դասագրքի 39300 օրինակ դասագրքի տպագրման ծառայությունների ձեռքբերման նպատակով 2023 թվականի սեպտեմբերի 25-ին կնքվել է թիվ ՀՀԿԳՄՍՆԷԱՃԾՁԲ-23/66-4 պայմանագիրը 18360.0 հազար դրամ գումարի չափով (ներառյալ ԱԱՀ), որն անհրաժեշտ է ավելացնել 3691.930 հազար դրամ գումարի չափով՝ համապատասխանաբար ավելացնելով ձեռքբերվող դասագրքերի քանակը, այն սահմանելով 3636 օրինակ, որը պայմանավորված է 2023-2024 ուստարվա համար հանրակրթական ուսումնական հաստատությունների կողմից ԿՏԱԿ-ի «Դասագրքեր» բաժնում մուտքագրված դասագրքերի ձևավորված պահանջարկով և ԼՂՀ-ից բռնի տեղահանված սովորողների թվաքանակի ավելացմամբ,
- «Լիմուշ» ՍՊԸ-ի հետ «Թվային գրագիտություն և համակարգչային գիտություն 2» դասագրքի 39300 օրինակ դասագրքի տպագրման ծառայությունների ձեռքբերման նպատակով 2023 թվականի սեպտեմբերի 25-ին կնքվել է թիվ ՀՀԿԳՄՍՆԷԱՃԾՁԲ-23/67-2 պայմանագիրը 15528.0 հազար դրամ գումարի չափով (ներառյալ ԱԱՀ): Հաշվի առնելով ԿՏԱԿ-ի հարթակում ՀՀ մարզպետների աշխատակազմերի և Երևանի քաղաքապետարանի կողմից մուտքագրված անհրաժեշտ դասագրքերի ձևավորված պահանջարկը կնքվել է համաձայնագիր 17065.0 հազար դրամ գումարի չափով (ներառյալ ԱԱՀ)՝ 40420  օրինակ դասագրքի ձեռքբերման համար: Ինչպես նաև ԼՂՀ-ից բռնի տեղահանված սովորողների համար 1900 օրինակով տպաքանակի ավելացմամբ պայմանավորված՝ պայմանագրի գումարը ավելացվում է ևս 801.8 հազար դրամ գումարի չափով: 
	ՀՀ կառավարության նախագծի 3-րդ կետով նախատեսված է «Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի նոյեմբերի 8-ից ծագած իրավահարաբերությունների վրա դրույթ, քանի որ տպաքանակն ավելացնելու անհրաժեշտությունը առաջացել է ԼՂՀ-ից բռնի տեղահանված սովորողների համար նախատեսված դասագրքերի և տետրերի կարիքի ձևավորման հիման վրա, որը ձևավորվել է պայմանագրերի ժամկետների լրանալուց հետո:  
[bookmark: _GoBack]	Միաժամանակ ավելացվել է նոր տող՝ այլ նյութերի համար՝ 6878,18 հազար դրամի չափով:
Կարգավորման նպատակը և բնույթը.
Առաջացած խնդիրը կարգավորելու նպատակով և հիմք ընդունելով ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ 2011 թվականի փետրվարի 10-ի N 168-ն որոշումն ուժը կորցրած ճանաչելու մասին» թիվ 526-Ն որոշմամբ հաստատված կարգի 57.1-րդ կետը նախարարությունը առաջարկում է գնումների պլանում և կնքված պայմանագրերում կատարել փոփոխություններ:
Միաժամանակ, գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 
Իրավական ակտի կիրառման դեպքում ակնկալվող արդյունքը
[bookmark: _Hlk147019837]Հայաստանի Հանրապետության կառավարության որոշնան նախագծի ընդունման դեպքում ՀՀ տարածքում գործող ուսումնական հաստատությունները կհամալրվեն անհրաժեշտ քանակի նոր դասագրքերով:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ և գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագծի ընդունման անհրաժեշտությունը բխում է «2050 Հայաստանի վերափոխման ռազմավարություն» ծրագրի պահանջից, ինպես նաև «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելված 1-ի «Հանրակրթություն» բաժնի Նպատակ 1-ի՝ «Հանրակրթության պետական չափորոշչին համապատասխան վերանայված բովանդակություն և վերահրատարակված դասագրքեր» պահանջից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:


